
PRIMER CART NI BCUAA SAN
PABLI LO TIMOTEO

1 Nare Pabli, naa tuby apdstol xte Jesucrist pur
guelrnabee xte Dios ni run perdon de xtuldni ne
pur Jesucrist ni canuun gueed stuby. 2 Cacuda
cartré par lia Timoteo, te pur par nare lii noo
zecac tuby llingaana pur ni tubylote roldilaazni
Jesucrist. Xtadni Dios ne Dad Jesucrist gunldeeny
quiu, ilaslaazny liu, ne iguaadny lia guelnaldiu-
laaz.

3 Ne zec ni aguniia lia chi bdiaa par zda nez
Macedonia, dec ydanu ldani guidx Efeso, par
cuxnezu tuby tiop de bniety ruy par quitru il-
iuudeb de bniety de ni quit na didxldi. 4 Ne
quitru chaldilaazdeb ni rguichlaaz de bniety, nicli
quit guntideb cuend capac nez zadeb, o tupac de
rac to xpingul gulaldeb, te pur de cosqui quit
X0 gacnétidengui laadeb par chaza chaldilaazru-
pacdeb xtiidx Dios.

5 Ni rcaaza gundeb na icaazdeb de saadeb par
ilivu dec nabanyquideb zec ni ridld nez lo Dios,
ne dec ananzadeb cun ni nd gien ne cunza ni na
mal par iliuu dibyquia dibylaazdeb reldilaazdeb
xtiidx Dios. 6 Te pur nuudeb nicli quitru runtideb
ziy tant mases irinqui de ni quit illit ni rueedeb.
7Rcaazdeb iliuudeb de bniety xa na ley xte Dios,
ne nicli laadeb quit gandeb xi zelo ni rniideb,
nicliza quit racbeedeb xi zelo ni cuenzi rliuvudeb
de bniety.

8 Dunni nanni dec giienqui nd leyqui par bniety
ni racbee xi par illiuni. 9 Ne ndnzacni dec quit
bniidxti Dios leyqui par de ni nabany zec ni riald
nez lony, sino que leyqui na par gac de bniety
castigu, de bniety ni nabany zec ni na xgabni, de ni
quit rcuadiag diidx, de ni quit zéne cuend Dios, de
ni run duld, de ni quit rap didxdoo Dios, de ni quit
run pur ito Dios, de ni rguinxu xtadni o xnanni,
ne par irate de ni rguinxu de bniety. 10 Ziyza
rlliu leyqui par castigu xte de bniety ni nap stuby
nguiu o stuby gunaa, par de ni rzebylaaz lagac
saa nguiuni, o de gunaa ni rzebylaaz lagac saa
gunaani, ne par de ni rbaan de bniety par itdodeb
laadeb de mos. Ziyzarlliuleyqui par castigu xte de
ni ruee dixy, de ni run jurar par sutipnédeb dixu
xtendeb, ne par irateru de ni run contri ni nanni

na didxldi. 11 Ne de didxldire n4 ni zéed lo de diidx
nasaaxte Jesucrist. XtadniDiosniriald didxdoo ne

diidx zaac, laany na ni bsannény nare de diidxré
par itiicha.

12 Xtiosten Xtadni Jesucrist laany na ni cay-
acnény nare, ne pur confianz ni napny naa ax
bcuabeeny nare par itiicha xtiidxny, 13 masqui
guloqui guniia de diidx mal pur laany, ne guzu-
naldzaca de ni reldilaaz laany ax quesentiand
rnia baania tratdeb. Per Dios blaslaazny nare
pur ni quit gucbeetia xi cayuna pur ni gady
chaldilaaztia Jesucrist. 14 Ne quesentiand giien
gucny cun nare, bliuuny naa xa xquel chaldilaaza
ne bniidxzacny guelrcaaz ni rdxapni pur Jesucrist.

15 Anre de didxldi ni iniia laat, ndpac par
chaldilaaz bnietni dec Jesucrist beedny lo guichliu
par gap de bniety perdon xte de xtulddeb, ne de

lo ira de bniety, nare naa mazru binduld. 16 Per
masqui naa mazru binduld, Dios blaslaazny nare
ne quit gliexaclaaznéti Jesucrist naa te par gacbee
de ni chaldilaaz xa radp Jesucrist paciency par
chaldilaaz bniety xtiidxny, ne ziy xquel gapdeb
guelnabdny par chazy nez lo Dios. 17 Pur ningui,
iduibtiampte na par idxapni didxdoony ne ini-
izacni de diidx zaac par laany ni nany Rey ni quit
chuuti dxi gaty, ne rapzacny guelrnabee par chazy
pur ni laatisny nany Dios ax quit tu rianloti laany.
Amén.

18 Timoteo, par nare lil noo zecac tuby
llingaana pur ningui rniia liu baany zec ni gunii
de profet pur liu desde gulo, ne zec tuby suldad
ni re lo guerr quit idxibtiu nez lo de ni run contri
xtiidx Dios. 19 Guzutipné ni reldilaazu Jesucrist,
ne baany purzi de xgabzaac par gunu zec ni riald.
Te pur nuu de bniety pur quit rundeb ziy, anre
abnittecdeb ni reldilaazdeb xtiidx Dios. 20 Ziy
na ni agudeed Himeneo cun Lijandri, pur ningui
absdanadeb laznaa Satands te par iseeddeb dec
quit nati par iniideb mal diidx pur Dios.

2

1 Ne anre nidoote ni rniia laat nd dec gulnaab
lo Dios, gultiin gulnaab lony pur irate bniety
guichliu, ne guldeedza gracyny. 2 Na par inaabni
lo Dios pur de rey ne pur irate de ni nap guel-
gurtisy lo guichliu par chalee ibanni naldiu ne
chazaza chonuun xnez Dios zec ni ridld. 3 Te pur
ziy na ni rdxalaaz Xtadni Dios ni run perdon de
xtuldni, 4laany ni rcaazzacny dec irate bniety gac
perdon ne chuuza dxi ni gacbezaacdeb xi zelo de

didxldi xtenny. S5 Te pur tubyziny ndny Dios, ne
pur tubyziza Jesucrist zelee idxapni nez par cun
Dios pur ni beedny lo guichliu zecac tuby bniety
guichliu. 6Jesucrist gutyny lo cruzy par gudillyny
pur xtuld irate bniety guichliu, ziy na ni bliuu Dios
bniety chi bdziny dxi ni bcuabeeny gac ziy. 7 Pur
ningui bcuabeeny nare gaca apostol par itiicha
xtiidxny, ne par iseeda de bniety ni quit na bniety
Israel cun ni na didxldi, ne xa xquel chaldilaazdeb
Jesucrist. (Guldipaca, gati dixuiztia.)

8 Anre rcaaza dec iranezte inaab de bniety
nguiu lo Dios, per na par chanédeb cuend dec
dibylotisy na par inaabdeb lo Dios sin duld,
sin guelnadxiich ne sin didxguidx. 9 Ne ziyza
rcaaza dec de gunaa sudeb zec ni ridld, zec ni
nd par. Quit tedca suchuudeb cun de or, de
perli, de vestid zaac, o guelcuenzipac raczaacza
guichquiani. 10 Te pur mazru giien gindeb de ni
nda glen, zec ni ridld gun ira de gunaa ni azé xnez
Dios. 11 Ne de gunaa nd par icuadiagtisdeb sin
quit xi iniitideb chi acaliuu de nguiu xtiidx Dios.
12 Zec chi adxasaa zecli de nguiu ne zecliza de
gunaa par icuadiagdeb xtiidx Dios, quit nati par
iseed tuby gunaa laadeb te pur nguiu na ni nap
guelrnabee par ziy, ax quit nati par tedlo de gunaa
sino que na par icuadiagtisdeb. 13 Te pur Dios
nidoote banchuuny Addan, chiyru Ev. 14 Ne gati
Adanti guc engany sino que Ev, ne pur enganyqui
ax baanbi duld. 15 Per zectiziac de nguiu napza de
gunaa perdon belati laadeb gundeb xtsiindeb zec
nan ni nadeb, chalaa chaldilaazdeb Dios, icaazdeb
saa bnietdeb, ne ibanyzadeb zacru.

3

1 Gulchané cuend xtiidxa: belati nuu bniety ni
run xgab gap guelrnabee lo irate de ni reldilaaz
Jesucrist par iliuub laadeb xnez Dios, laab glienqui
nd nircaazbi gunbi. 2Per ni nap guelrnabeequi na
par gunbi zec ni ridld par quit tu iniya laab. Tubyzi
chialbi na par chuu, ibanybi zacru ne ni nianlaaz
par chalee gap de bniety didxdoo laab. Ziyza gacbi
glen cun de ni rdziny rulizbi, ne naza par gacbi
tuby bniety ni nan par iseedbi de bniety. 3 Quit nati
par gacbhi borrach, nicza biny didxguidx, nicza
quit quiilytib nez par icdab xmily de bniety sino
que nd par gacbi giien cun tutix ne nadolaazza
sin quit sebylaaztib mily. 4 Ziyza na par inabeeb
lizbi zec ni riald par iliuub de lliinbi xa gapdeby
didxdoo ne icuadiagzadeby diidx. > (Te pur belati
laab quit ganbi inabeeb lizbi ax, ¢x0lesa inabeeb,
o cuxnezzachi de ni reldilaaz Jesucrist?) 6 Pur
ningui, tuby ni teste gueldilaaz Jesucrist, quit nati
par inabeeb lo de ni reldilaaz laany te quit gun
izubyaab laab ax yaldbi saagac castigu ni biald
bindxab. 7 Ni rdp guelrnabeequi axt de ni quit
reldilaaz Jesucrist na par gumbee laab dec glienqui
nabdanybi par quit yanxtiub, o gunza bindxab gan
laab.

8 Anre ziytiziacza de bniety nguiu ni acuabee
par gacnédeb de ni rnabee, nd par gundeb zec ni
riadld par gap de bniety didxdoo laadeb, izuub-
deb xtiidxdeb, quit gactideb borrach, nicza quit
quiilytideb nez par icdadeb xmily bniety. 9 Dibyquia
dibylaazdeb na par sutipnédeb de didxldi ni
abliuu Dios dunni ni aroldilaazni. 10 Pur ningui,
nidoote na par gacdeb prueb dun xa rundeb ne

belati quit xi xfaltideb, chiyru azelee izu bniety
laadeb par gacnédeb de ni rnabee. 11 Ziytiziacza
de bniety gunaa ni acuabeeza par gacné, na par
gundeb zec ni ridld, par gap de bniety didxdoo
laadeb, quit iniyatideb bniety sino que ibanydeb
zacru ne izuubdeb xtiidxdeb par irate. 12 Chiy
de bniety nguiu ni icabee par gacnédeb bniety ni
rnabee lo de ni a na xpiny Crist, tubyzi chialdeb na
par chuu ne inabeezadeb lizdeb ne de lliindeb zec
niridld. 13 Te pur de ni run sirvi zec ni ridld ax gati
rapziti bniety didxdoo laadeb, sino que sin dxiby
azelee iniideb xa xquel reldilaazdeb Jesucrist.

14 Nadios gueeld chalee guedguiaa liu. Per
cacuda cartré 15 te belati gacldaa ax andnnu xa
xquel nd par ibany bniety nez lo iraru de xpiny
Dios, laadeb ni anadeb xpiny Dios ni rbeznabdny,
ax rzutipnédeb ne rliuudeb de didxldi xtenny.
16 Dunni nanchuun dec quesentiand guroo nany,
laany ni roldilaazniny:

Beedny lo guichliu zec tuby bniety guichliu,
gunii Spiritu Sant dec laany nania naniany
ne gund de angli laany beedny lo guichliu.
Briich xtiidxny iduibte lo guichliu,

iranezte gueldilaaz bniety laany

ax bieepny llayabaa.

1 Spiritu Sant agudixteldiny dec zéedru dxi nuu
bniety saandeb ni reldilaazdeb Jesucrist, amazru
gundeb cuend xtiidx de ni run engany ne irateru ni
zéed pur bindxab. 2 Laadeb amazru gundeb cuend
xtiidx de bindixu ni run engany de bniety, de ni
aquitru xi rziienti run duld pur abiiadeb rundeb

ziy. 3 De binqui sniideb dec quit nati par guchnaa
bniety ne quitza iquiinti bniety iralo. Per Dios
guluuny iralote aliment par iquiiny de bniety ni
reldilaaz laany, de ni anan cun ni na didxldi ax
sdeeddeb gracyny. 4 Te pur irate ni baany Dios na
glen, ax quit Xi ndti par icuanaan belati ideedni
gracyny chi aiquiinni. 5 Te pur chi rnaabnilo Dios
laany cun xtiidxny runldeeny quia ni iquiinni.

6 Pur ningui, belati liu iseedu de ni reldilaaz Je-
sucrist zec ni aguniia lid, ax cayuncu sirvi lo Jesu-
cristzecniriald, pur ziy zeza iseedru ni andnnu xte
guelreldilaazqui ne de didxzaac ni zenuu. 7 Per
quit guntiu cuend de ni rguichlaaz de biny, de
ni quit nati didxldi pur Dios, glienru glielaa bseed
sutipu ibaniu zec ni rcaaz Dios. 8 Glienqui nd gun
bniety iralote muimiant par illung bniety, per de
loirate cos mazrupac sac ibany bniety zec nircaaz
Dios. Te pur gati lo guichliuztiré illiu ni ibany
bniety zec nircaaz Dios, sino que nézallayabaa rut
gap bniety guelnabdny par chazy. 9 Dunni nanni
dec didxldi na de diidxqui, ax na par chaldilaaz
irate bnietni. 10 Pur ningui masqui zectispac ni
cadeedni, per zélaa cadxanni ni cadxanni pur ni
roldilaazni Dios ni rbeznabany, laany ni rbezny
par gacnény irate bniety, per mastecru par cun de
nireldilaaz laany.

11 Ziy nd par iseedu de bniety par gundeb ziy.
12 Bcualo quit inii bniety dec quit illiutiu pur ni
gady gactiu bingul. Glenru baany pur gacu tuby
ejempli par de ni reldilaaz Jesucrist zecli xquel
ni rguiiu diidx, xquel ni nabaniu, Xquel ni rcaazu
stuby de bniety, xquel nireldilaazu Dios ne zecliza

pur de xgabzaac. 13 Lalzi guelda, giielaaru biildy
xtiidx Dios nez lo de bniety, blidxdeb ne bliuudeb
xi zelo xtiidx Dios. 14 Quit yianlaazu gunu zec ni
riald pur guelnan ni bniidx Dios liu chi bzubnaa de
bingul quiu chi gucbeedeb dec liu na ni abcuabee
Dios.

15 Gliené cuend de diidxqui te par gacbee irate
bniety dec liu zeza ziuu par delant. 16 Bcualo liu
ne ni rseedu stuby de bniety. Glelaa guzutipné
ni nannu, te pur ziy xquel zecli cayacniu liu ne
cayacnézacu de ni rcuadiag xtiidxu.

1 Quit tildnétiu tuby bingul sino que zacru xquel
blidxbi guninéb zecac xtadu, ne de ni na bniinru
que liu, blidxdeb zecac tuby betsu. 2Ziyza blidx de
nanbingul zecac tuby xnanu, ne de ni na bniinru
que liy, blidxdeb zecac tuby bzaanu, dibylotisy
xXquel guninédeb.

3 Baany cuend de gunaa viud ni aquitiru
xfamilni, de ni aquitru xi napti lo guichliuré.
4 Per belati tuby viud nuu de lliinbi o de llagbi, ax
laadebiy nidoote na par iseeddeb gundeb cuend
de xfamildeb, gacnédeb laadeb par quillydeb
ni btiio xtaddeb xnandeb laadeb. Te pur ziy
nd gien, ne ziyza nd ni rdxalaaz Dios. > Bniety
gunaa ni guldipac a nd viud, ni aquitru tu napti
lo guichliuré, Diostisy nd ni azenelaazbi gacné
laab ax quit rbezti rguiin rnaabbi lony rdxi
ne guxin. 6 Per tuby viud ni nabdny zec ni na
xgabni, laab nab zecac tuby binguty pur ni quit
zenelaaztib Dios. 7 Gudixtee irate de diidxqui
lo de ni areldilaaz Jesucrist te par quit chuu nez

iniya bniety laadeb. 8 Te pur elqui ni quit racné de
saani, ne belati nicli de xfamilbi ni rbez lizbi quit
racnéb, laab absaanbi ni reldilaazbi ne mazrulza
nab que de ni quit reldilaaz Jesucrist.

9 Quit icdatiu 14 tutix de gunaa viud par gacnét
sino que purzi viud ni anuu mas de sesent iz ne
ni guu tubyzi chialni. 10 Ne ziyza bel rumbee
bniety laab dec purzi niilliu abaanbi, bel btiiob de
lliinbi zec ni riald, bel bdedlaab lizbi biian de ni
rdziny rulizbi, bel quesentiand zaac gucbi cun de
nireldilaaz Jesucrist chirdzindeb lizbi, bel gucnéb
de ni cadeed guelzii, ne bel baanbi pur baanbi
purzi ni na giien.

11 Per quit icdatiu 14 de gunaa viud ni gady gac
bingul, te pur chi gald rcaazdeb guchnaadeb ax
quit runtideb ni na par gundeb pur Crist pur ni
rcaazdeb guchnaadeb stuby. 12 Parzi ax rundeb
duld pur ni quit rundeb zec ni abaandeb com-
promis par cun Crist. 13 Ne ziyza de ni gady gac
bingulqui chigald tuby, tuby ruliz bniety azédeb
ax riia lodeb quit xi rundeb. Ne gati ziyziti, Sino
que acayueedeb xtiidx biny, riutédeb lo xitixpac
ax rniideb ni quit nd par iniideb. 14 Pur ningui,
nare rcaaza dec de gunaa viud ni na bniinru,
glenru su guchnaadeb stuby, gacdeb de family ne
inabeedeb lizdeb zec ni ridld, te par quit chiu nez
iniyd de ni rdxichné dunni. 15 Te pur nuu de viud
ni absaan xnez Dios ax azédeb xnez bindxab.

16 Ne belati tuby bniety ni reldilaaz Jesucrist
rac xfamilbi tuby bniety gunaa ni abiian viud, ax
laab na par gacnéb laab te par quit cuenzi xaat de
carguqui quia de saniroldilaazni Jesucrist. Ax ziy

xquel chalee gacnédeb de viud ni guldipac aquitru
tu naptilo guichliuré.

17De ni reldilaaz xtiidx Jesucrist nd par gapdeb

didxdoo de ni rnabee laadeb ne de ni rnii ne
rliuuza xtiidx Dios zec ni ridld, na par ideedzadeb

laadeb irate ni rquiindeb. 18 Te pur lo xquiits Dios
rnii: “Quit yianlaazu ideedu ni go de ladxaa lalzi
cayundem Xxtsiiniu”, ne ziyza rnii lo xquiits Dios:
“Na par gall bniety ni run dziiny.”

19 Quit guntiu cuend ni icuaquiadeb tuby bniety
nirnabee belati quity tiop o chon bniety niinii dec
didxldi na ni caniideb pur laab. 20 Per belati tuby
de ni anap guelrnabee zélaa cayunbi duld, na par
ilidxub nez lo iradeb te idxiby los demasdeb.

21 Anre pur Dios, pur Jesucrist ne pur de angli ni
bcuabeeny, nare rniia liu giiené cuend ne baany
zec ni aguniia liu sin quit cuétiu lo bniety, baany
tubylo cun iradeb. 22 Quit cuenzi yiublaaztiu par
icuabiiu tuby bniety ni inabee te quit gantiu la
quitqui xi mal runbi, ax gun bniety xgab dec né
liu rdxalaazu zec ni runbi. Bcualo cun iralozy de
duld.

23 Ne ziyza pur ni duibzi rac ldaniu, pur ni quit
nadaanti laaniu, quit guéetiu nis nallzi, giienru bgu-
uchni duudx vin.

24 Nuu de ni rientegac xi duld cayundeb anste ni
ideeddeb cuend Dios, per nuudeb nicli quit rienti
xi duld cayundeb axtisy chi ideeddeb cuendny.
25 Ziytiziacza nuu de ni rientegac Xi de giien cayun-
deb, ne nuuzadeb nicli quit rienti de giien ni cayun-
deb, per teru gacbee bnietni.

6

1 De bniety ni nuu de mos rquiinpac gapdeb
didxdoo xlamdeb te par quit tu inii de mal di-
idx contri Dios o contri de xtiidxny ni caliuun
laat. 2 Ne belati zec ni reldilaazdeb Jesucrist ziyza
reldilaazza xldmdebny, ax mastecru na par gapdeb
didxdoo laadeb pur ni tubylote reldilaazdebny.
Ne ndza par gundeb xtsiindeb zec ni riald pur ni
cayundeb sirvi lo tuby sanireldilaazdeb Jesucrist.
Ziy bseed de bniety, ne gutsdeb gundeb ziy.

3 Belati nuu tuby bniety ni rliuu de diidx ni
quit nad saa de didxzaac xte Xtadni Jesucrist ne
belati nicli zec ni roldilaazni Jesucrist quit rli-
uub de bniety, 4 laab naizbi tuby binyachy ni
quit xi ganti. Pur ni rdxalaazbi rchaab lo di-
idx ne nicli gati xnezni rueeb, parzi ax ruygui
zéed de guelracnalaaz, guelrdxichnesaa, guelr-
guelosaa ax aquitiru confianz cun saadeb. > De
ni nd ziy quit rdeedti rdilddeb tant iralozy de ni
quit illiu ni anuu laani quiadeb pur ni quit gandeb
ni na didxldi, ax rlilodeb dec pur chaldilaazdeb
Jesucrist quesentiand ricu gacdeb. De ni na ziy,
gubicd lodeb. 6 Quesentiandqui ricurooy a na
bniety chi areldilaaz Jesucrist, per bniety ni na
cunformi cun ni naptisbi. 7 Te pur Xiteete quit
biopnétin lo guichliuré ne xiteeteza quit Xi chaleeti
chonén chi gatyni. & Bel nuu ni iquiinni ne ni
idacuni cun ziy na par idxaanni cunformi. 9 Per
de ni rzebylaaz gac ricu lo guichliuré quit releeti
sutipdeb, runac bindxab gan laadeb. Rundeb de
xgab ni quit illit ax rundeb ni quit na par gandeb
ni run rnitdeb laadeb. 10 Te pur guelrzebylaaz

mily niy na labaa xte irate de mal. Ne nuudeb pur
guelrzebylaazqui, absaandeb nireldilaazdeb Dios
ax lagac laadeb cateeddeb laadeb guelzii.

11 Per liu, Timoteo xpiny Dios, gubica lo de
malqui. Baany pur ibaniu zacru zec ni rcaaz Dios
ibaniu, gleldilaazny, guc nadolaaz, gup paciency
ne bcaaz de saa bnietiu. 12 Baanpac pur guzu-
tipné ni reldilaazu xtiidx Jesucrist. Quit initiu
guelnabany nina guelnabany par chazy, te pur par
ziy abcuabeeny liu ax guniiu xa xquel reldilaazu
Jesucrist nez lo zieny de bniety. 13 Anre, pur Dios
ni rguaad guelnabany irate de ni nuu lo guichliu,
ne pur Jesucrist ni gunii sin dxiby nina didxldi nez
lo Poncio Pilat, nare rnabiia liu 14icuadiagu diidx
gunu ni rniia lig, sin quit ichutiuni te par quit inii
bniety dec quit cayuntiu xnezni. Baany ziy axtqui
dxi ni gueed Xtadni Jesucrist stuby. 15 Laany
zeedny dxi ni inabee Dios gueedny, Dios ni riald
didxdoo ne diidx zaac, laatisny ni nany Dios ne
rapny irate guelrnabee, laany ni nany Rey lo de
rey ne Dad lo de dad. 16 Laany ni quit chuuti dxi
gatyny, laany ni rbezny rut mazru nanieeny rut
quit tu chaleeti ibii. Nic tuby bniety guichliu gady
iniati laany ne quitza xo iniatidebny. jPar laany na
didxdoo ne guelrnabee par chazy! Amén.

17De bniety ni nd ricu lo guichliu anre, gutsdeb
quit gunnarootideb nicliza quit chanelaaztideb
dec ni rapdeb a né par chazy, te pur de guelnazaac
ni rap bniety ruu chi rrany. Guienru chanelaazdeb
Dios ni rbeznabdany te pur laany na ni rguaadny
dunni irate cos zecpaczaxnarul par saclaazni.
18 Gutsdeb gundeb ni nd giien, gundeb zienzi de

ni illiu ne saclaazdeb gacnédeb de bniety ni run-
lieedxni. 19 Te ziy xquel acachasaadeb de guel-
nazaac ni sutipné laadeb zéedru dxi par yalddeb
guelnabdany par chazy llayabaa.

20 Timoteo, giiené cuend ni nd par gunu. Quit
guntiu cuend de diidx ni quit illiu ni nuu lo
guichliuré nicliza de dixu, nicza de ni ruee de ni
rlilo dec quesentiand nan ne nicli gati didxldi na
ni nandeb. 21 Te pur nuu de ni run ziy anre, ax

absaandeb nireldilaazdeb Dios. ]
Dios gunldeeny quiu, Timoteo. Amén.

